
Fakulti Pengurusan dan Perniagaan telah
menganjurkan Program Celik Kewangan dan Asas
Penubuhan Homestay Komuniti Tellian, Mukah, yang
berlangsung selama dua hari bermula dari 1 hingga 2
Mac (Jumaat dan Sabtu) bertempat di Hotel
Kingwood, Mukah. Penyertaan program ini terdiri
daripada 60 orang peserta dari empat buah kampung
di kawasan Tellian, Mukah, iaitu Tellian Tradisi, Tellian
Tengah, Tellian Ulu, dan Tellian Laut. Program ini
adalah antara program terakhir di bawah Projek
Pembangunan Komuniti Melalui Eko Pelancongan dan
Keusahawanan Kawasan Tellian, Mukah, dengan
jumlah peruntukan sebanyak RM115,000.00 yang
dibiayai oleh Dewan Undangan Negeri (DUN) N.57.

NEWS   AND ARTICLES

Penulis: Carolin Ann Enchas dan Ikhwan Naguib Jusoh

Program Celik Kewangan dan Asas Penubuhan
Homestay bersama Komuniti Tellian Mukah

Antara objektif utama program ini adalah bertujuan
untuk memberikan kefahaman asas tentang
kemahiran pengurusan kewangan dan asas
penubuhan homestay dalam kalangan para
usahawan, membimbing mereka tentang cara dan
saluran mendapatkan geran-geran dari kerajaan,
agensi luar serta institusi kewangan dan memberi
pendedahan tentang kaedah menjana pendapatan
melalui perusahaan homestay dan pemandu
pelancong.

Program diteruskan lagi pada hari kedua dengan
memfokuskan kepada Program Asas Penubuhan
Homestay. Antara pengisian program ini adalah
ceramah Asas Penubuhan Homestay dan Asas
Pemandu Pelancong yang disampaikan oleh
penceramah daripada Kementerian Pelancongan,
Seni dan Budaya Malaysia (MOTAC). Seterusnya sesi
perkongsian secara santai bersama pengusaha
homestay yang berjaya dan program hari kedua ini
diakhiri dengan aktiviti latihan dalam kumpulan (LDK)
pada sebelah petangnya.

Pada hari pertama, program dimulakan dengan
beberapa pengisian yang diantaranya adalah
ceramah yang disampaikan oleh penceramah dari
Agensi Kaunseling dan Pengurusan Kredit (AKPK),
Amanah Ikhtiar Malaysia (AIM) dan Majlis Amanah
Rakyat (MARA) dan pensyarah dari Universiti Teknologi
MARA Cawangan Sarawak Kampus. Program hari
pertama ini telah diakhiri dengan para peserta
membuat aktiviti Latihan dalam kumpulan (LDK).
Aktiviti latihan dalam kumpulan ini bertujuan untuk
menguji kefahaman para peserta dalam
mengenalpasti kos langsung dan tidak langsung
dalam menjalankan perniagaan serta membuat
pengiraan bagi mendapatkan untung kasar dan
bersih.

Maklum balas peserta yang positif membuktikan
keberkesanan modul dan projek ini ditutup secara
rasmi dengan majlis makan malam yang dihadiri
Walikota Dalat dan Mukah sebagai wakil YB DUN N.57.


